
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
ব্রজাঙ্গনা কাব্য।

(প্রতিধ্বনি)

কে তুমি, শ্যামেরে ডাক রাধা যথা ডাকে— 
হাহাকার রবে? 

কে তুমি, কোন্ যুবতী, ডাক এ বিরলে সতি, 
অনাথা রাধিকা যথা ডাকে গো মাধবে? 

অভয় হৃদয়ে তুমি কহ আসি মোরে— 

কে না বাঁধা এ জগতে শ্যাম-প্রেম-ডোরে।










কুমুদিনী কায়, মনঃ সঁপে শশধরে— 
ভুবন মোহন! 

চকোরী শশীর পাশে, আসে সদা সুধা আশে, 
নিশি হাসি বিহারয়ে লয়ে সে রতন; 

এ সকলে দেখিয়া কি কোপে কুমুদিনী? 

স্বজনী উভয় তার—চকোরী, যামিনী!








৩







বুঝিলাম এতক্ষণে কে তুমি ডাকিছ—
আকাশ নন্দিনি!

পর্ব্বত গহন বনে, বাস তব, বরাননে,

সদা রঙ্গ রসে তুমি রত, হে রঙ্গিণি!

